
'Mae pawb, yn hwyr neu’n hwyrach, yn eistedd lawr i wledd o ganlyniadau’ 

Mae hyn (a’i amrywiaethau) yn cael ei briodoli i'r awdur Robert Louis Stevenson, sy'n enwog 

am 'Treasure Island' a 'The Strange case of Dr Jekyll and Mr Hyde’. Mae’r frawddeg, er nad yw 

i’w chanfod yn ei waith, yn seiliedig ar ddyfyniad o'r traethawd ‘Old Mortality’ ond fel pob 

dywediad o’r fath, mae’n tyfu ac yn esblygu, yn cael ei ffurfio a’i ail ddefnyddio, weithiau’n colli 

ei ystyr gwreiddiol. Wrth gwrs, mae'n cael ei ddefnyddio'n bennaf fel math o rybudd, fel bydd 

'beth sy'n mynd o gwmpas sy'n dod o gwmpas' neu yn iaith TikTok’ ‘Karma ar Unwaith’. 

Y problemau sy’n ein hwynebu 

Mae’r cefndir i’n cyfarfod heddiw a’r sefyllfa’n ehangach yng Nghymru, yn cael ei benderfynu 

gan nifer o ffactorau:  

• Rydym yn clywed mwy am yr hyn sy’n cael ei alw fel y profiad ôl Covid. Mae yna 

effeithiau parhaus o ran iechyd a llesiant, economïau cenedlaethol a byd eang a bywyd 

eglwysig. 

 

• Yr argyfwng costau byw sy'n cystadlu â chwymp ariannol 2008.  Roedd y raddfa 

chwyddiant ym mis Gorffennaf yr uchaf mewn 40 mlynedd. 

 

• Dylanwad gwirioneddol a pharhaus seciwlariaeth a phrinder presenoldeb yn yr Eglwys 

ar Ddydd Sul ledled Cymru. Fel llawer o eglwysi eraill ledled y byd, nid yw lefelau 

presenoldeb eto wedi adfer i lefelau cyn Covid. 

 

• Y sefyllfa geo-wleidyddol bryderus ac ansefydlog. Nawr yn ei seithfed mis, mae’r rhyfel 

yn Wcráin wedi effeithio ar y cyflenwad o fwyd a thanwydd yn fyd eang.  

Ac fe hoffwn ddweud ychydig yn rhagor am yr argyfwng costau byw presennol. Mae’r geiriau 

rwyf wedi’u dewis yn ddewis da: argyfwng. Y realiti i lawer mwy o bobl ar draws Cymru a thu 

hwnt yw, oni bai y gweithredir yn bendant yn ystod yr wythnosau nesaf, bydd pobl yn llwgu ac 

yn oer - ac yn eu miloedd. Bydd y gaeaf hwn yn annioddefol a bydd y gost i fywiolaethau, ein 

llesiant, yr effaith ar ddyledion mewn cartrefi, yr effaith ar drosedd a thrais domestig yn 

sylweddol. 

Mae’n warth bod gennym ni yn y 6ed economi fwyaf yn y byd, gymaint o blant yn byw mewn 

tlodi cymharol a chymaint yn dibynnu ar fanciau bwyd i oroesi. Mae’r hyn a fwriadwyd unwaith 

fel gwasanaeth argyfwng erbyn hyn wedi’i wreiddio’n gadarn yng ngwead ein bywyd 

cenedlaethol ble mae teuluoedd, a llawer sydd mewn cyflogaeth (ond ar gyflogau isel), yn 

methu â goroesi heb y banc bwyd lleol. Mi wn fod y niferoedd dirifedi sy’n helpu mewn banciau 

bwyd (ac rwy’n diolch am eu gwaith o waelod calon) yn cytuno na ddylai hyn fod. 

Mae’r sefyllfa, wrth gwrs,  yn newid pob dydd ac rydym ni’n dal i ddisgwyl i weld sut mae’r 

llywodraeth yn ymateb. Fodd bynnag, hoffwn dynnu’ch sylw at rywbeth rydym ni fel eglwys yn 

ei wneud a chyflwyno rhybudd am ymgyrch barhaus i symud hyn o eiriolaeth yn unig i 

weithredu. O ganol y mis hwn bydd yr Eglwys yng Nghymru’n amlygu bob wythnos, un maes 

tlodi penodol ac un weithred y gallwn ni ei wneud fel Cristnogion. Gadewch i mi roi dwy 

enghraifft i chi: mae swyddogaeth archfarchnadoedd yn y wlad yn wybyddus iawn a hoffwn dalu 

teyrnged i'r ffordd mae llawer wedi ymestyn eu hamrywiaeth o fwydydd sylfaenol, wedi tynnu'u 

dyddiadau ‘gwell cyn...’ sy’n caniatáu i fwyd fod ar ddisgownt, a’u cynigion ‘Rhy Dda i Fynd’ 

sydd unwaith eto’n rhyddhau bwyd iach i gael disgownt i’r cyhoedd. Mae yna apiau sy’n cynnwys 

manylion ynghylch sut mae nifer o frandiau (fel arfer tua diwedd y diwrnod) yn golygu fod bwyd 

o ansawdd ar gael er mwyn osgoi gwastraff. Ond fe allen nhw wneud llawer mwy. Llawer iawn 

mwy. Rwy’n gofyn iddyn nhw dreblu’r amrywiaeth o fwydydd sylfaenol fel bod bwyd ffres, 

rhywfaint ohono nad oes angen ei goginio (a’r costau cysylltiedig), ar gael er mwyn i bobl allu 

osgoi rhywfaint o’r stigma sydd dal ynghlwm â banciau bwyd. Ond rhaid i ni fod yn ymarferwyr 

haelioni hefyd, sef pam y byddaf yn gofyn a oes modd i bob cynulleidfa yn yr Eglwys yng 

Nghymru, 10 blwch Adfent maint bocs esgidiau yn llawn o bethau sylfaenol bywyd (pethau 

ymolchi, danteithion, bwyd hirhoedlog) a defnyddio rhwydwaith dosbarthu’r Banc Bwyd fel 

modd o sicrhau eu bod yn mynd i'r lle cywir. Byddai hynny’n golygu tua 10,000 o focsys. Pe 

byddem yn dechrau cyn yr Adfent ac yn canolbwyntio ar hynny, byddwn yn gallu lliniaru, i rai, 

y gwaethaf o effeithiau'r gaeaf. Bydd rhai eglwysi’n gallu gwneud llawer mwy na 10 bocs ac mae 

hynny’n wych. I eraill, gall 10 bocs fod yn anodd. Y peth pwysig yw, er mwyn eirioli am newid 

mewn cymdeithas, y dylem fodelu'r haelioni rydym yn credu sy'n byw yng nghalon yr efengyl. 

Wrth i ni wynebu’r heriau hyn, dylem fod yn glir am un peth o leiaf: nid ein tasg ni fel eglwys 

oedd ceisio achub sefydliad erioed. Pan fydd sefydliadau’n canolbwyntio arnyn nhw eu hunain 

ac yn anghofio eu diben craidd, yn ddi os maen nhw’n colli golwg ar yr union reswm dros eu 

bodolaeth. Ein diben craidd o’r cychwyn yw addoli Duw, cyhoeddi Iesu Grist fel Arglwydd a 

gwneud disgyblion trawsffurfiol o'r holl bobloedd. Rwyf wedi fy ysbrydoli ers tro gan rywbeth 

a ddywedodd St Paul wrth Gristnogion Galatia sy’n mynegi ychydig o hyn: 

‘Yr wyf wedi fy nghroeshoelio gyda Christ; ac mwyach nid myfi sy’n byw, ond Crist sy’n byw 

ynof i. A’r bywyd yr wyf yn awr yn ei fyw yn y cnawd, ei fyw trwy ffydd yr wyf, ffydd ym Mab 

Duw, yr hwn a'm carodd i ac a'i rhoes ei hun i farw trosof fi. (2:20) 

Fe wyddom fod sefydliadau sy’n cael eu gyrru gan bryder ac ofn yn llawer llai tebygol o fod yn 

ddeniadol na’r rhai sy’n llawn gobaith, wedi’u gwreiddio mewn hyder a gostyngeiddrwydd 

gwirioneddol. Yn ystod y flwyddyn ddiwethaf, mae llawer wedi sylweddoli os ydym eisiau torri 

tir newydd a marcio symudiad pendant yn ein heffeithiolrwydd, ein bod angen y math cywir o 

adnoddau, a mwy ohonynt, i wneud cynnydd. 

Penderfyniad Ymddiriedolwyr Corff  y Cynrychiolwyr 

Heddiw, rwy’n cyhoeddi’n ffurfiol beth mae llawer ohonoch eisoes yn ei wybod, sef bod yr 

Eglwys yng Nghymru’n darparu adnodd ychwanegol arwyddocaol ar gyfer ein gweinidogaeth, 

nad ydym erioed wedi gweld ei debyg o’r blaen. Pan gytunodd Ymddiriedolwyr Corff y 

Cynrychiolwyr i fuddsoddi'r arian hwn, roedd yn gam ddewr o ffydd. Mae’n seiliedig ar yr 

argyhoeddiad fod gan yr eglwys yr ewyllys a'r galon i dyfu ac i wneud pethau newydd. Ar draws 

yr esgobaethau, ac fel talaith, bydd yr arian newydd hwn yn adeiladu'r gallu ac yn creu 

momentwm: sef yn union beth ydym ei angen ac rwy'n canmol y cam eofn. Rwyf eisiau talu 

teyrnged i Ymddiriedolwyr Corff y Cynrychiolwyr am eu harweinyddiaeth weledigaethol. 

Mae’r buddsoddiad arfaethedig yn gofyn am strategaeth mewn sawl rhan.  

Yn y lle cyntaf, mae’n rhaid i ni gydnabod nad oes gan y ddwy esgobaeth fwyaf newydd 

(Trefynwy ac Abertawe ac Aberhonddu)  adnoddau hanesyddol rhai o’r esgobaethau sydd 

wedi’u hen sefydlu. Rwy’n falch o allu cyhoeddi fod ymddiriedolwyr Bwrdd y Cynrychiolwyr 

wedi rhyddhau £3.7 miliwn yn  ychwanegol pob blwyddyn am y deng mlynedd nesaf a byddwn 

yn ei ddefnyddio i sicrhau fod gan yr holl esgobaethau yr arian ar gyfer y gweithgareddau craidd. 

Ar yr un pryd, byddwn yn archwilio meysydd o’n bywyd gyda’n gilydd i sicrhau fod unrhyw 

ddyblygu dianghenraid o weithgaredd yn cael ei ffrwyno a’u bod yn manteisio ar y cyfleoedd i 

gydweithio’n cael eu cymryd.  

Yn ail, gallaf gyhoeddi heddiw y bydd £100 miliwn yn cael ei dynnu o’r arian wrth gefn yn ystod 

y deng mlynedd nesaf, ar gyfer adnoddau efengylu a thyfu’r eglwys yn yr Eglwys yng Nghymru. 

Dim ond unwaith y gallwn wario’r arian hwn ac mae gofyn cynllunio’n ofalus sut y bydd yn cael 

ei ddyrannu a sut y byddwn yn dal ein gilydd y gyd-atebol am sut mae’n cael ei ddefnyddio. 

Mae yna rai sy’n darogan diwedd yr Eglwys yng Nghymru ac, o bosibl, ddim hyd yn oed eisiau 

i ni lwyddo. Mae rhai yn ein hystyried ni ychydig ar ôl yr oes gyda’n ceidwadaeth ac ymlyniad 

â’n gorffennol sy’n gwneud i ni edrych am yn ôl gyda hiraeth yn hytrach nag ymlaen gyda chyffro, 

disgwyliad a ffydd. Hiraeth yw ein hoff air. Nid fod yr holl negyddoldeb yn dod o du allan i’n 

teulu eglwysig. Ac mae hynny’n wael. Nid o Gymru y mae’r cyfan yn dod . Efallai bod rhywfaint 

o seicoleg ryfedd yma: rhyddhad ofnadwy rhywun sy’n suddo’n gynt na chi. 

Felly, dylem benderfynu ein bod yn mynd i ymrwymo, gyda’n gilydd, dangos bod ein difriwyr 

yn anghywir. Ni fyddwn yn camu’n dawel i’r fagddu. 

Eisoes mae’r Eglwys yng Nghymru wedi dangos, yn ystod y pandemig, pa mor gyflym mae’n 

gallu ymateb i heriau ac i gymryd penderfyniadau eofn. Does dim rhaid i ni wrando ar leisiau’r 

dilornwyr o ble bynnag y daw. Mae cymdeithas yn dal yn bennaf yn eithaf amheus o fywyd 

sefydliadol, ai’n wleidyddol neu’n ddiwylliannol neu’n grefyddol ond mae hyn yn gymaint o gyfle 

ag o her oherwydd nad gan ffydd yn Iesu Grist bellach y mae etifeddiaeth y Byd Cristnogol. 

Ymateb hyderus 

Felly mae’r cwestiwn yn eithaf syml: beth allai’r adnodd hwn ein galluogi ni ei gyflawni? Mae 

Mainc yr Esgobion yn ymgynghori’n eang gydag eraill ar y mathau o ddatblygiadau sy’n debyg o 

fod y mwyaf ffrwythlon. Rydym eisoes yn gwybod fod meysydd allweddol sy’n gofyn am egni a 

buddsoddiad newydd. Er mwyn i’n hardaloedd Cenhadaeth a Gweinidogaeth weithio’n fwy 

effeithiol ac yn ffrwythlon, bydd angen datblygu ein gweinidogaethau a’n sylfaen sgiliau i fod 

mor effeithiol â phosibl. Mewn geiriau eraill, nid ydym yn disgwyl i arweinwyr a gweinidogion 

Ardaloedd Cenhadaeth weithio’n galetach, dim ond gweld bod angen am sail weinidogaethol 

gryfach sy’n cynnwys datblygu gweinidogaethau eraill (wedi’u comisiynu ac wedi’u trwyddedu) 

yn ogystal ag adnewyddu pobl leyg fel canol bywyd yr eglwys.  

Rydym eisiau gosod meincnod uchel a darparu hyfforddiant gyda’r gorau yn y byd. Nid ydym 

yn credu mai sgiliau yw'r unig hanfodion o gwbl:  mae ffurfiad y person cyfan yn golygu bod yn 

fyw i Dduw yng Nghrist, yn eithriadol o hunan ymwybodol ac wedi ymrwymo i ddisgyblu eich 

hunain yn ogystal â datblygu sgiliau newydd i'n galluogi i ddod yn effeithiol. Rwy’n meddwl fod 

Rowan Williams, yn dyfynnu Dom Gregory Diz (‘The Shape of the Liturgy') wedi defnyddio’r 

ymadrodd ‘Eucharistic man’[‘Dyn Ewcharistaidd’) [ac i fod yn glir rwy’n cynnwys gwragedd!] 

yn crynhoi’r alwad i gael ei ail greu yn nelwedd y Crist Croeshoeliedig ac Atgyfodedig. Rydym 

yn ’rhywogaeth ddynol newydd sy’n gwneud synnwyr o’r byd ym mhresenoldeb Iesu 

atgyfodedig wrth ei fwrdd’. 

Rydym yn ystyried y math hwn o ddatblygiad fel menter dros y dalaith, yn cael ei rannu gyda’r 

holl esgobaethau wedi’u hymrwymo iddo. 

Ond, mae'n rhaid i ni hefyd bod wrth ein gwaith yn yr Ardal Genhadaeth oherwydd yna y mae 

ein prif weinidogaeth. Ac rydym wedi gweld nifer o bethau: 

Rydym wedi gweld fod llawer sydd wedi’i etifeddu’n dal i gael ei gynnig gan y bywyd eglwysig.  

Ai oherwydd potensial digwyddiadau bywyd neu feithrin ffydd mewn addoliad yn wythnosol, 

ai wrth sancteiddio’r bywyd seciwlar (megis cysylltiadau dinesig) neu'r gwaith gydag ysgolion a 

sefydliadau eraill, yr eglwys sefydledig, wedi'i hanimeiddio gan yr Ysbryd Glân, sy’n darganfod 

fod Duw yn un cam ar y blaen, yn agor drysau, yn creu lleoedd a chyfleoedd newydd ar gyfer 

ymgysylltu a gwneud yr efengyl yn berthnasol ac yn gyffrous. Fodd bynnag, yn rhy aml mae’r 

llesgedd sy’n bodoli yn deillio o’r etifeddiaeth rydym yn brwydro i ryddhau ein hunain ohoni. 

Yn aml mae clerigion cyflogedig yn brwydro gyda dyddiaduron sy’n rhy lawn i wneud y pethau 

angenrheidiol. Mae’r gwaith o ddydd i ddydd yn gallu gwasgu’r dyddiadur gan adael ychydig o 

le i gynllunio a goruchwylio cymuned genhadol sydd wedi’i hymrwymo i ganolbwyntio tuag 

allan. 

Mae’n llawer anoddach ail ffurfio tasgau nag yw eu datgan mewn anerchiad llywyddol. 

Maddeuwch i mi am ail ddarllen o destun Paul ond yn rhy aml rydym yn gadael i’r eglwys ein 

gwasgu i mewn i’w mowld (Rhufeiniaid 12.2). Mae Arweinydd Ardal Genhadaeth / 

Gweinidogaeth yn cael ei g / alw i lywyddu mewn Ardal Genhadaeth ac i sicrhau bod holl 

dasgau angenrheidiol gweinidogaeth yn ffynnu. Ni fydd yr offeiriad sy’n meddwl nad oes 

ffynhonnell arall o weinidogaeth yn goroesi mewn amgylchedd o’r fath: rydym yn cael ein galw 

i weinidogaeth o oruchwylio sy’n galluogi eraill i ffynnu ac i fod yn ddisgyblion yn y byd. 

Ac mae hynny’n golygu buddsoddi, pob un o’r esgobaethau, mewn adnodd ychwanegol a fydd 

yn galluogi ein Hardaloedd Cenhadaeth gyrraedd eu llawn botensial. Bydd hynny’n golygu 

buddsoddi mewn gweinidogaeth leyg newydd, wedi’i chefnogi a’i hawdurdodi’n llawn. Gallai 

olygu clerigion ychwanegol. Bydd hynny’n gofyn am gefnogaeth weinyddol briodol er mwyn 

sicrhau bod cynlluniau a phrosiectau’n cael eu darparu’n gadarn. 

Ond ni all eglwys wedi'i hetifeddu darparu'r cyfan rydym yn gobeithio amdano. Roedd yn hynod 

galonogol gweld rhai o’r mentrau newydd sy’n cynrychioli naill ai’n gwaith arloesol neu’n plannu 

eglwys yng Nghymru. Ac rydym wedi ymrwymo i ehangu’r ddau faes hwn, rhannu'r gwersi a 

ddysgwyd a bod yn fodlon gweithio ar draws yr esgobaethau er mwyn i ni weld ein tasg fel 

menter yn cael ei rhannu. Rwy’n ddiolchgar i esgobion Llandaf a Llanelwy am gytuno i arloesi 

ymhellach gyda’r mentrau plannu eglwys er mwyn i’r eglwys gyfan allu dysgu o’u profiadau. 

Mae sut y byddwn yn buddsoddi ar draws yr eglwys ond o fewn cyd-destun unigryw bob un 

o’r esgobaethau, yn gwestiwn sy’n aros am ein hystyriaeth weddigar ac mae ein hymgynghoriad 

gyda'r Corff Llywodraethol yn rhan o ddirnad gyda’n gilydd a gwrando ar yr hyn mae Duw yn 

ei ddweud. Ond cofiwch: hwn fydd y buddsoddiad mwyaf difrifol ac arwyddocaol i’r Eglwys ers 

ei datgysylltiad. Bydd y cynlluniau rydym yn bwriadu'u datblygu’n radical, yn bell cyraeddol a 

gyda’r gallu i ddarparu ein dyheadau dyfnaf a’n gobeithion.  

Y Camau Nesaf 

Felly, mae’r camau nesaf yn gofyn am ein cyfranogaeth a’n hymgysylltiad gweddigar. Ydym ni 

wedi cael hyn yn iawn a ble mae’r bylchau? Beth ydym ni wedi’i golli neu wedi'i leihau? Sut 

allwn ni ddyfnhau ein synnwyr fod hyn yn foment Kairos, wedi’i geni o obeithion a dyheadau 

am y Deyrnas ddod? Sut allwn ni sicrhau perchnogaeth rhanddeiliaid gryfach o’r weledigaeth 

sy’n cynnwys pob un ohonom? 

I’r cwestiynau hyn, ac eraill, mae’n rhaid i ni roi ein sylw yn awr. 

Casgliadau 

Dechreuais gyda RL Stevenson a’i wledd o ganlyniadau ‘Yn hwyr neu’n hwyrach, rydym i gyd 

yn eistedd lawr i wledd o ganlyniadau’ Os byddwn yn gadael i’r cyfnod hwn fynd heibio, a’r 

cyfle hwn chwalu, y canlyniadau fydd Cymru sy’n gwybod llai am gariad Crist nag ar unrhyw 

adeg arall yn ein hanes modern. Os gallwn ni ymrwymo’n hunain i’r argyhoeddiad fod Duw yn 

ein galw ni fod yn gludwyr gobaith mewn ffordd newydd, byddwn wedi gwneud rhywbeth dwfn, 

hardd a pharhaol. Y dasg yw peidio â cheisio gwario ein hunain allan o drwbl ond buddsoddi 

mewn lleoedd ble mae’n calonnau ar dân gydag egni a gobaith newydd. Mae buddsoddiad fel 

hyn yn talu ar ei ganfed ac yn llawn potensial. Yma, mae’r wledd o ganlyniadau’n orlawn o 

ffrwythau a llawer o bethau da. 

Amen 


